José Javier Monzón Romé jaunak galdera egin du “Familia elkartzeko gunea” izeneko kontusailaren betetze-mailari eta aplikazioari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2008ko irailaren 13ko 55. Nafarroako Parlamentuko Aldizkari Ofizialean.

Iruñean, 2008ko urriaren 13an

Lehendakaria: Elena Torres Miranda

ERANTZUNA

Socialistas del Parlamento de Navarra parlamentu-taldeari atxikitako foru parlamentari José Javier Monzón Romé jaunak ahozko galdera egin du familien bilguneari dagokion aurrekontu-saila gauzatzeari eta aplikatzeari buruz. Gero idatziz erantzuteko galdera bihurtu da galdera hori. Hona hemen Familia, Gazteria, Kirol eta Gizarte Gaietako kontseilariaren erantzuna: 

950001 92200 2279 231505 kontusailak (Familien bilgunea) familiak elkartzeko guneak kudeatzeko administrazio-kontratazioak finantzatzea du helburu.

Kontusailaren hasierako kreditua 509.577 eurokoa zen. Haietatik 475.575,27 euro erreserba-fasean daude, 381.677,09 euro baimentzeko eta xedatzeko fasean, eta 286.251,48 euro betebehar-fasean.

Kopuru horiekin ekin zaio Iruñeko bi familia-bilguneen kudeaketarako urte osoko kontratuak finantzatzeari. Gainera, hirugarren kontratu baten lizitazioa gauzatzen ari da, Tuteran irekiko den bilgunea kudeatzeko. Ekitaldia amaitu baino lehen jarriko da abian hirugarren bilgune hori, beraz, kontratu horren esleipen-dataren arabera erabiliko da kontusaila. 

Familia, Gazteria, Kirol eta Gizarte Gaietako kontseilaria: María Isabel García Malo

